Коми Республикаса Юралысьлысь могъяс недыр олӧмӧ пӧртысь Сергей Гапликов тшӧктіс Веськӧдлан котырлы лӧсьӧдны дінмуын оланін стрӧитӧм сӧвмӧдан ӧтувъя  схема

Республикаса юрнуӧдысь дивитіс сыысь, мый оланін стрӧитан республиканскӧй уджтас збыльмӧдӧны оз ӧтув. 
“Ме кӧсъя аддзыны оланін стрӧитӧм сӧвмӧдан ӧтувъя схема муниципалитетъяслысь, профильнӧй министерствояслысь видзӧдласъяссӧ, стрӧитчысьяслысь, йӧзкотырлысь да банк петкӧдлысьяслысь да мукӧд финансӧвӧй структуралысь мӧвпъяссӧ тӧд вылӧ босьтӧмӧн. Документын колӧ петкӧдлыны оланін стрӧитӧмсӧ ставнас, индыны сы вылӧ, кыдзи позьӧ ышӧдны рынокын уджалысь стрӧитчан организацияясӧс. Тайӧ уджын миянлы колӧ аддзыны, кутшӧм ногӧн донтӧммӧдны оланін. Кытчӧдз ми кутам збыльмӧдны могъяссӧ торйӧн, бурторйыс оз ло, колӧ вӧчны тайӧс ӧтув”, – тӧдчӧдіс дінмуса юрнуӧдысь Коми Республикаса стрӧитчан, оланін да коммунальнӧй, туй овмӧс министр Виктор Абулгафаровлӧн доклад бӧрын. – Ода-кора тӧлысь 10 лунӧдз кора дасьтыны оланін стрӧитӧм сӧвмӧдан ӧтувъя уджтаслысь бур проект. Лоас кӧ мӧд ногӧн, вӧчам кывкӧртӧдъяс Веськӧдлан котырӧ став пырысьяс да муниципалитетъяслӧн администрацияса юрнуӧдысьяс серти, кодъяс участвуйтӧны тайӧ уджын”.
